Siðfræði – 2. kafli – 4. október – Sigurður

G1 – Tilgangur siðfræðinnar:

· Afstæðishyggja um verðmæti eða gildi tengist vangaveltum um gagnrýna hugsun.

· Gera greinarmun á afstæðishyggju um verðmæti sem skoðun og sem heimspeki.

· Afstæðishyggja sem hversdagsleg skoðun veldur siðfræðingum áhyggjum.

· Margir telja að ekki sé til neinn endanlegur sannleikur um siðfræðina og hvernig menn eigi að lifa almennt.  Þeir rökstyðja það einkum með því að gildismat í tíma og rúmi sé mjög ólíkt.

· En ef það er ekki til neinn endanlegur sannleikur, hvaða tilgangi þjónar þá að rökræða eða takast á um mál.

· Þetta er það sem siðfræðingar hafa áhyggjur af.

· Ef siðferði er afstætt þá er tilgangur siðfræðinnar minni eða enginn.

· Hver er hinn siðferðilegi veruleiki?

· Ef hann er tilvinjanakenndir dómar sem byggja á einstaklingsáliti, er þá mismunandi siðfræði fyrir mismunandi hópa?  Er þá ekki mögulegt að fjalla um manneðli sem slíkt, dyggðir sem slíkar, réttlæti sem slíkt?  Þá væri siðfræðin varla fugl né fiskur.

· Jafnvel þó siðferði sé afstætt þá er gagnlegt að kunna að greina siðferðilegan vanda og svo ráði manns eigin smekkur að lokum.

· Sagt er að siðfræðin vinni gegn fordómum en hvernig skilgreinum við fordóma?  Hversdagslega skilgreiningin er að þetta séu meiðandi og niðurlægjandi skoðanir um ákveðna hópa.  En ef hver einstaklingur hefur sínar hugmyndir um hvað er rétt og hvað er rangt og allt sé afstætt þá er erfitt að flokka fordóma.

· Ef einhver hefur fordóma gagnvart ákveðnum kynþætti þá getum við varla sagt honum að það sé rangt ef öll gildi eru huglæg og afstæð.  Við værum þá með fordóma gagnvart skoðunum hins um að vera á móti þessum kynþætti.

· Fyrsta skrefið í siðfræðikennslu ætti að vera að hrista afstæðishyggjuna úr nemendum því hún er hamlandi gegn gagnrýnni hugsun.

G2 – Menningarleg afstæðishyggja:

· Bókin “Stefnur og straumar” er með mjög stranga afstöðu gagnvart menningarlegri afstæðishyggju og rökstuðningur með henni sé orðinn ógildur.

· Reglur og viðmið sem verða til í ákveðnu samfélagi eru það sem réttlæta hvaða er rétt og rangt.

· Sjaldnast hægt að útskýra að “þetta sé svona hér af því að…”.  Þetta er bara svona og fæstir geta útskýrt það neitt sérstaklega.  Mannfræðingar og félagsfræðingar draga oft þá ályktun að engin ákveðin sannindi eða siðferði sé til og hafa því að vissu leyti orðið valdir að menningarlegri afstæðishyggju.

· Þessi menningarlega afstæðishyggja hefur svo flust af mismuni milli menningarheima og þjóðflokka yfir í mismun milli manna dags daglega.

G3 – Afstæði / algildi:

· Siðferðilegir mælikvarðar eru menningarbundnir eða einstaklingsbundnir

· Einstaklingsbundnir:
Erfitt að deila um smekk manna.  Ef ég segi að “mér finnist kaffi gott” þá getur einhver annar ekki mótmælt því.  Aftur á móti ef ég segi að “kaffi sé gott” þá geta aðrir staðið upp og mótmælt því með því er ég ekki að tjá mig um mín gildi heldur er að staðhæfa fyrir alla.  Það er nefnilega erfitt að segja að upplifun sé rétt eða röng og kaffidrykkja er huglæg og persónuleg upplifun.

· Menningarbundnir:
En gildir það sama um góðan eða vondan mann?  Getum við sagt einhverjum að hann hafi rangar hugmyndir um hvað sé góð eiginkona?  Jú er það ekki?  Góð eiginkona á Íslandi er ekki það sama og góð eiginkona í Afganistan.

· Fæstir myndu nenna í mjög víðtækar rökfræðideilur um smekk eða bragð.  Ath. samt smekk manna á bókum eða bíómyndum, oft tilefni til heitra umræðna.  Við getum samt ekki sagt neinum að hann hafi rangar hugmyndir um hvað sé góð bók eða bíómynd.  Smekksatriði eru einstaklingsbundin.

· Öll gildi eru huglæg / afstæð

· Mörg gildi hafa meira fylgi en önnur.  Flestir eru t.d. sammála um að manndráp sé rangt.

· Getum við sagt að eitt líf sé betra en annað?  Afstæðishyggjan segir nei en við myndum t.d. segja að það væri varla gott líf að liggja alltaf uppi í sófa, horfa á bandarískar sápuóperur og éta óhollustufæði.

· Við notum afstæðishyggjuna þegar hún hentar okkur, þegar við viljum vera í friði og nennum ekki að rökræða hlutina, þegar við viljum halda í fordóma okkar.  Afstæðishyggja getur hjálpað okkur að verja það sem er óverjandi.

· Skýr greinarmunur á gildisdómum og staðreyndadómum

· Siðferðilegir mælikvarðar eru hvorki bundnir stað né stund.

· Siðferðileg gildi eru hlutlæg / algild

· Enginn eðlismunur er á staðreyndadómum og gildisdómum.

· Er ég afstæðishyggjumanneskja?  Segi ég hluti eins og:  “Þetta er nú afstætt!” – “Þetta er huglægt!” – “Það eru tvær hliðar á öllum málum!” – “Þetta væri hægt að rökræða endalaust!”

G4 – Afleiðingar menningarlegrar afstæðishyggju:

1. Þetta er bæði góð og slæm afleiðing.  Góð: Þetta skapar umburðarlyndi manna á milli.  Því samkvæmt menningarlegri afstæðishyggju getum við ekki sagt að kristni sé betri en önnur trúarbrögð eða að ákveðinn kynþáttur sé betri en aðrir.

Slæm: Við getum ekki samkvæmt þessu sagt að Þýskaland á tímum nasisma hafi verið að gera eitthvað rangt eða að siðferði þeirra hafi verið slæmt.

Er umburðarlyndi afstöðuleysi?
3. Ef menningarleg afstæðishyggja er rétt þá getum við ekki sagt að okkar samfélag í dag sé betra en fyrir 50 árum.  Við getum ekki sagt að það sé betra núna t.d. af því að konur hafi fengið meiri réttindi því það séu afstæð gildi.

· Við höfum viss gildi í okkar samfélagi og lifum samkvæmt þeim.  Jafnvel þó við aðhyllumst menningarlega afstæðishyggju þá getum við samt haft ákveðinn mælikvarða á hvað sé rétt og rangt.

· Ef kennari aðhyllist menningarlega afstæðishyggju, þá getur hann t.d. ekki sagt nemanda sínum sem er kynþáttahatari, að það sé eitthvað athugavert við siðferði hans.  Hann gæti kannski rökrætt við hann og kannski myndi nemandinn sjá sjónarhorn kennarans.

G5 – Sjálfdæmishyggja / siðleysi:

· Teningarnir á glærunni tákna hvernig við tökum ákvarðanir með afstæðishyggju.

· Sumir nota afstæðishyggju sem tilfinningalega vörn: “Mér er skítsama!”

· Grundvallaratriði í siðfræðikennslu er að fá nemendur til að íhuga eitthvað sem skiptir máli.

· Afstæðishyggja ruglar verðmætamat.

· Þeir sem ekki gera greinarmun á hegðun sinni, skoðun og sjálfum sér þeir aðhyllast oft afstæðishyggju því með henni geta þeir varið sig.

· Þegar sjálfdæmishyggja er notuð til að afsaka eitthvað sem er virkilega slæmt (t.d. manndráp) þá er verið að gera eitthvað rangt.

· Punktarnir á glærunni eru viðbrögð sem fólk notar.

· “Allir hinir gera þetta svona” eru rök sem heyrast oft í tengslum við sjálfdæmis-hyggju og afstæðishyggju.

· Hvernig geta fordómar og afstæðishyggja aukist á sama tíma eins og talað er um að sé í gangi í þjóðfélagi okkar núna?  Rökleg afleiðing afstæðishyggju er nefnilega að fólk dæmi ekki aðra, það hafi ekki forsendur til þess.

· Það er gífurlegur munur á að segja “mér finnst” og “þetta er”.  En megum við þá segja hvað sem er ef við bara segjum alltaf “mér finnst” á undan.

· Er allt í lagi að segja “mér finnst svertingjar heimskir”?  Þarf ég þá ekki að rökstyðja eitt eða neitt því þetta er bara mín skoðun?

· Það er nefnilega ekki mikill greinarmunur á því að setja fordóma fram sem skoðun eða sem algild sannindi, fordómarnir eru hinir sömu hvort heldur sem er.  En með því að setja það fram sem skoðun erum við búin að tryggja okkur gegn gagnrýni á það sem okkur finnst.  Það væri vissulega heiðarlegra að setja fordóma okkar fram sem sannindi og vera þá tilbúin að rökræða það við aðra.

G6 – Skuggahliðar afstæðishyggjunnar:

· Af hverju ættum við að segja að það sé ómögulegt að komast að niðurstöðu um eitthvað ákveðið og hafna rökræðum.

· Fólk vill ekki lenda í rökræðum, það vill hafa sínar hugmyndir í friði, það treystir sér ekki til að setja fram rök fyrir skoðunum sínum og hefur ekki áhuga á að eyða tíma í rökræður.

· Fólk aðhyllist hentistefnu.  En þetta verður grautarleg hugsun því sama fólkið og vill ekki rökræða (aðhyllist afstæðishyggju) er einnig fullt af kreddum og fordómum þó það ætti ekki að vera það samkvæmt afstæðishyggjunni.  Þetta leiðir því til siðblindu.

· Það sem fer að ráða eru langanir og hvatir.

Siðfræðidæmi:

Er ósiðlegt að eyða fé og leggja í mikla fyrirhöfn til þess að koma hvali til “manns” þegar fólk sveltur og deyr um allan heim?

Bekkjartími – Umræður

Smá pælingar:

1. Er langsótt að siðferði sé fyllilega afstætt?

2. Eru engir mælikvarðar á rétt og rangt?

3. Er sjálfdæmishyggjumaður nauðsynlega siðleysingi?

Grundvöllur samfélags:

1. Segja sannleikann.

2. Reglur um refsingar. (Ath. bann við refsingum).

3. Réttlæti – Jafnrétti?

Maðurinn hefur rétt til að hafa:

· frelsi

· líf

· menntun

